Гуырдзыстоны закъон
Барвæндондзинады тыххæй
(2024 азы 1-аг майы уавæрæй)
Статья 1. Закъоны архайды сферæ  
1. Ацы закъон регулир кæны Гуырдзыстоны территорийыл бархионы æмæ фысым организацийы æмахасты æмæ уыдон æртыккаг гоймагимæ æмахасты, кæд уый Гуырдзыстоны æхсæнадæмон бадзырдæй æндæрхуызæн нæ цæуы регулиргонд.  
2. Барвæндоны æмахастимæ баст фарстатæ, кæцытæ ацы закъонæй кæнæ æндæр специалон закъонæй нæ цæуы регулиргонд, уагæвæрд цæуы Гуырдзыстоны æндæр закъондæттæн æмæ закъоныдæлбар нормативон акттæй.  
3. Барвæндон æмахаст, кæцыйы иу фарс политикон иугонд у, регулир кæны «Æмбæстæгты политикон иугæндты тыххæй» Гуырдзыстоны органон закъонæй.  
4. Ацы закъоны архайд нæ хæлиу кæны æмбæстагон æдасдзинады сферæйы барвæн​димæ баст фарстатыл.   
5. Ацы закъоны архайд нæ хæлиу кæны хъахъхъæнынады сферæйы барвæндоныл. Хъахъхъæнынады сферæйы барвæндон регулир цæуы хъахъхъæнынады Кодексæй. Гуырдзыстоны 2018 азы 27 июны закъон №2630 – веб-фарс, 06.07.2018аз.
Гуырдзыстоны 2023 азы 21 сентябры закъон №3504 – веб-фарс, 12.10.2023аз.

Статья 2. Барвæндондзинад 
1. Барвæндондзинад у ацы закъонæй сфидаргонд организацион уагæвæрды фæлгæтты физикон гоймаджы рдыгæй сæрмагонд зонынадæй æмæ хъæппæрисæй, барвæндæй æмæ æгæронæй сæххæстгонд æхсæнадæн пайдайаг архайд.  
2. Ацы закъоны нысæнттæн æхсæнадæн пайдайаг архайдыл нымад цæуы  уыцы юридикон гоймагæн баххуыс кæнын, кæцы архайды æххæст кæны иуæй-иу ахæм сферæйы: адæймаджы барты хъахъхъæды, демократийы, æмбæстагон æхсæнады æмæ дзыллон информацийы фæрæзты райрæзты, ахуырады, зонады, культурæйы æмæ аивады, мæгуырдзинады скуынæг кæныны æмæ социалон хъахъхъæды, æнæниздзинады хъахъхъæды, æрдзы хъахъхъæды, æвзонгады æмæ сабиты фарстаты, гендерон фарстаты, конфликтты æрбæстон кæныны, æхсæнадæмон хъахъхъæды уæвæг гоймæгты æмæ тыхмийæ бынативд гоймæгты – лигъдæтты æххуысы, миграцийы, экономикæйы æмæ бизнесы рæзты къухарæзты, хъæуы хæдзарады рæзты къухарæзты, физикон хъомылады æмæ спорты, цæрæгойты барты хъахъхъæды сферæтæ.         
 3. Ацы закъон нæ арæн кæны æндæр физикон гоймагæн, хæдбарæй, ацы закъонæй сфидаргонд организацион уагæвæрды æдде сæххæст кæна æхсæнадæн пайдайаг архайд. Ахæм гоймагыл ацы закъоны архайд нæ хæлиу кæны.  
Гуырдзыстоны 2016 азы 1 декабры закъон №56 – веб-фарс, 15.12.2016аз.
Гуырдзыстоны 2018 азы 27 июны закъон №2630  – веб-фарс, 06.07.2018аз.

Статья 3. Барвæндон æмахаст æмæ уый фæрстæ  
 1. Барвæндон æмахаст у бархионы æмæ фысым организацийы æмахаст, кæцы ацы закъоны æмæ фæрсты сæрибар фæндоны бындурыл райсгæ бадзырдмæ гæсгæйæ æххæст цæуы.  
 2. Бархион гæнæн ис уа 16 аздзыд физикон гоймаг.  
 3. 16 азмæ æнæххæсткарæн барвæндонæй æмахасты æххæст кæны йæхи закъонон минæвары кæнæ аудæг органы/æвджиддон органы разыдзинадæй, кæд барвæндон æмахаст нæу ныхмæвæрд ацы æнæххæсткарæны интересты, нæ зиан кæны уый моралон, физикон æмæ зонадон рæзтæн æмæ нæ хъыгдары уымæн æнæмæнгхъæугæ райдиан ахуырады æмæ базæйон ахуырады райсыны барæн æмæ амалдзинадæн.  
 4. Физикон гоймагæн барвæндондзинады æххæсткæнгæйæ хъахъхъæд цæуы æгуыстады статус. Уымæн бар ис, спайда кæна уыцы уæлбарæй æмæ æххуысæй, кæцы Гуырдзыстоны закъондæттынадæй æгуыстытæн ис æркастгонд.  
 5. Барвæндон æмахаст нæй гæнæн пайдагонд æрцæуа фæллойадон æмахастытæй йæхи аиуварс кæнынæн.  
 6. Фысым организаци гæнæн ис уа:  
 а) резидент кæнæ æнæрезидент æнæамалиуæгон (æнæкоммерцион) юридикон гоймаг кæнæ уый филиал;  
б) «Æхсæнадон барады юридикон гоймаджы тыххæй» Гуырдзыстоны закъонæй бæрæггонд æхсæнадон барады юридикон гоймаг;   
 в) авторизацион рухсадон уагдон, æнæгæсгæйæ уый организацион-барадон формæ​йы;  
 г) медицинон уагдон, æнæгæсгæйæ уый организацион-барадон формæйы;  
 д) æхсæнадæмон организаци, уый бæрнонад кæнæ филиал;  
 е) муниципалитеты орган.  
Гуырдзыстоны 2020 азы 15 июлы закъон №7013-рс – веб-фарс, 28.07.2020аз.
Статья 4. Бархионы æмæ фысым организацийы бартæ æмæ хæстæ  
 1. Бархион хæсджын у:  
а) йæхи архайд барадон æмæ этикон принципты æмæ фысым организациимæ сарæзт бадзырдмæ гæсгæйæ сæххæст кæна;  
б) фысым организацийæн рæстæгыл бадæтта информаци уыцы тасдзинады кæнæ рискы тыххæй, кæцы гæнæн ис фысым организациимæ сарæзт бадзырдæй æркастгонд архайды æххæсткæнынад расайа;  
в) ауда фысым организацийы мулкыл, кæцыйы уый йæхи архайды æххæст​кæнгæйæ пайда кæны;  
г) фысым организацийæн рæстæгыл фехъусын кæна рынчындзинады кæнæ æндæр ахæм уавæры тыххæй, кæцы уый къуылымпы кæны фысым организациимæ сарæзт бадзырдæй æркастгонд архайды сæххæст кæныны.  
2. Ацы закъон нæ арæн кæны бархионы бары, спайда кæна уыцы барты æмæ сæрибардзинæдты, кæцытæ уымæн Гуырдзыстоны закъондæттынадæй ис лæвæрд.  
3. Фысым организаци хæсджын у барвæндонæй æмахасты райдыдмæ бамбарын кæна бархионæн ацы закъонæй æркастгонд бартæ æмæ хæстæ.  
Статья 5. Барвæндондзинады æххæсткæнынимæ баст хæрдзты фидын  
1. Бархионы домæны цауы фысым организаци хæсджын у бафида уымæн барвæн​дон​​дзинады сæххæсткæнынæн бахардзгонд æнæмæнгхъæугæ хæрдзтæ, се хсæн:  
а) консулон лæггæдты (æмбæлон визæйы оформиты, визæйы архайды æмгъуыды адаргъ кæныны) хæрдзтæ;  
б) бæлцуаты хæрдзтæ;   
в) цæрæнуаты баххуырсыны (бынаты развæлгъау райсыны æмæ цæрыны) хæрдзтæ;  
г) хæлцы, коммуникацийы æмæ æхсæв-боны хæрдзтæ.  
2. Бархион барджын у фысым организациимæ сарæзт барвæндон бадзырдæй æркаст​гонд архайды æххæсткæнгæйæ спайда кæна фысым организацийы мулкæй.  
3. Фысым организаци барджын у бацархайа бархионы квалификацийы сбæрзонд кæныныл.  
4. Ацы статьяйы фыццаг пунктæй æркастгонд хæрдзты бафидын нæ ивы  барвæн​доны æгæрон ахасты.   
Статья 6. Бархионы æдасдзинады ифтонгад  
1. Фысым организаци хæсджын у бархион барвæндондзинады æххæсткæнгæйæ æдасон уавæртæй сифтонг кæна.  
2. Фысым организаци хæсджын у бархионæн рæстæгыл, æмбаргæ æмгъуыдмæ, æмбæрстгонд формæйæ бадæтта æххæст, объективон информаци алы факторы тыххæй, кæцытæ уый цæрæнбоныл æмæ æнæниздзинадыл ахадынц.      
3. Фысым организаци хæсджын у æрфидар кæна бархионы æдасдзинады ифтон​г​гæнæг превенцион система æмæ бархионæн рæстæгыл бадæтта информаци уый æдасдзинадимæ баст рискы æмæ уый сæрæй аиварс кæныны мадзæлтты фæдыл, тасдзинады уæвæг ифтонгады тыххæй ахасты фæткы тыххæй, афтæ-ма æнæмæнг​дзинады цауы сифтонг кæна бархионы персоналон хъахъхъæнæг ифтонгадæй  æмæ райса алы æндæр æмбаргæ мадзал бархионы æдасдзинады сифтонгадæн æмæ уый цæрæнбоны æмæ æнæниздзинады хъахъхъæнынæн.  
4. Фысым организаци хæсджын у бархионæн бафида зианы, кæцы уый барвæндон​дзинады æххæсткæнгæйæ æнæниздзинады уавæры фæфыддæры рæстæджы райста, афтæ-ма хоскæнынæн æнæмæнгхъæугæ хæрдзтæ. Банысангонд зианы фидыны уавæртæ бæрæггонд цæуы  Гуырдзыстоны æмбæстагон Кодексæй.   
Статья 7. Фысым организацийы бæрндзинад  
1. Фысым организаци хæсджын у æртыккаг гоймагæн бафида зианы, кæцы уымæн бархионы рдыгæй барвæндондзинады æххæсткæнгæйæ уый барадныхмæ ракæндæй разиан кодта. Фысым  организацийæн бæрндзинад бахæсгонд нæ цæуы, кæд бархион аххосагы æдде архайдта, закъонæй æркастгонд цауы йеддæмæ.  
2. Фысым организацийы бæрндзинады хуыз æмæ уавæртæ, кæд ацы закъонæй æндæр исты нæй æркастгонд, бæрæг цæуы Гуырдзыстоны æмбæстагон закъондæт​тынадæй. 
Статья 8. Барвæндоны бадзырд  
1. Барвæндоны бадзырд (дарддæр – бадзырд) арæзт цæуы фыстæй кæнæ ныхасæй, бæрæггонд æмгъуыдæй кæнæ архайды сæххæсты æмгъуыдæй. Бадзырд æнæмæнгæй фыстæй арæзт цæуы, кæд барвæндон æмахаст 1 мæйæ фылдæр рæстæджы даргъ кæны.   
2. Бадзырд фæрстæн æмбаргæ æвзагыл арæзт цæуы. Бадзырд гæнæн ис цалдæр æвзагыл арæзт уа. Кæд бадзырд цалдæр æвзагыл арæзт цæуы, уæд хъуамæ нысангонд уа, кæцы æвзагыл арæзт бадзырдæн лæвæрд цæуы уæлбар бадзырды уагæвæрдты ‘хсæн хицæн​гонды цауы.  
3. Бадзырдæй хъуамæ бæрæггонд уа бархионы рдыгæй сæххæсткæнинаг архайды хуыз, уый сæххæст кæныны дæргъвæтиндзинад æмæ бынат, уæвыны цауы – бархионы статусимæ баст уæлбартæ, афтæ-ма фæрсты бар-хæстæ.  
4. Бадзырды æрурæды бындуртæ сты:  
а) бадзырды æмгъуыды аивгъуыд;   
б) бархионы рдыгæй бадзырдæй æркастгонд архайды кæронмæ сæххæст кæнын; 
в) иуæй-иу фарсы рдыгæй бадзырдæй æркастгонд уавæрты гуырымыхъхъ халын;  
г) фæрсты разыдзинад;  
д) фысым организацийы рдыгæй ликвидацийы кондады райдыд;  
е) бархионы амæлæт;   
ж) æндæр ахæм æууæл, кæцы æнæамалдзинад кæны бархионы рдыгæй бадзырдæй æркастгонд архайды сæххæсты.  
5. Бархионы домæны цауы фысым организаци хæсджын у адæтта бархионы тыххæй æвдисæндар, кæцы конд у информацийæ бархионы рдыгæй сæххæстгонд архайды æмæ уый сæххæстгонды дæргъвæтиндзинады фæдыл.  
Статья 9. Бархионы куысты рæстæг  
 1. Бархионы куысты рæстæджы дæргъвæтиндзинад фæрсты баныхасæй бæрæггонд цæуы æмæ бадзырды нысангонд æрцæуы.   
 2. 16 азæй 18 азмæ бархионы куысты рæстæджы дæргъвæтиндзинад къуырийы мидæг 36 сахатæй фылдæр ма хъуамæ уа.     
Статья 10. Закъоны архайынад  
 Ацы закъон архайын райдайæд мыхуыры рауагъдæй уайтагъд.  
Гуырдзыстоны президент
Маргвелашвили Гиорги 
Кутаис,  
24 декабрь 2015 аз.

